
Pennod 2

Marchnata

‘Marchnata yw’r broses reoli sy’n gysylltiedig a chanfod, rhagweld a bodloni gofynion cwsmeriaid yn
broffidiol.” Ffynhonnell: Y Sefydliad Marchnata.

Mae llawer o ddiffiniadau gwahanol o farchnata, ond rhaid cofio nad yw marchnata’n ymwneud a hysbysebu
a gwerthu yn unig. Mae unrhyw ddiffiniadau sy’n awgrymu hyn yn anghywir. Mae marchnata’n effeithio

ar bob agwedd ar fusnes ac mae’n gallu cael ei ystyried yn athroniaeth — ffordd o feddwl am sut i fodloni
anghenion a chwenychiadau cwsmeriaid. Mae’n broses barhaus a rhaid i fusnesau fod yn barod i ymateb i
unrhyw newidiadau sy’n digwydd sy’n effeithio ar y farchnad y maen nhw’n gweithredu ynddi.

Mae marchnata’n cynnwys amrywiaeth eang o weithgareddau:

e Ymchwilio i’r farchnad — mae hyn yn cynnwys casglu a dadansoddi gwybodaeth am ddefnyddwyr, y
farchnad a’r gystadleuaeth.

e Dadansoddi’r farchnad — archwilio amodau’r farchnad i ganfod cyfleoedd newydd yw hyn.

e Gosod nodau marchnata — rhaid i’r rhain fod yn gysylltiedig ag amcanion cyffredinol y busnes.

e Datblygu strategaeth farchnata — mae hyn yn cynnwys llunio cynllun sy’n manylu ar sut gall yr
amcanion marchnata gael eu cyflawni. Dylai’r strategaeth gael ei seilio ar ddefnyddio’r cymysgedd
marchnata, sef pedwar ffactor marchnata:

e cynnyrch;
e pris;

e hyrwyddo;
o lle.

Mae marchnata’n cynnwys amrywiaeth eang o weithgareddau, gan ddechrau gydag ymchwilio i’r farchnad

a gosod amcanion. Mae hefyd yn cynnwys datblygu cynhyrchion newydd, dylunio defnydd pacio, sefydlu’r
cymysgedd marchnata cywir ac ati. Nod yr holl weithgareddau hyn yw darparu nwyddau a gwasanaethau a
fydd yn bodloni’r cwsmer a gwneud elw i'r busnes. Mae i ba raddau y mae’r cynnyrch neu’r gwasanaeth sy’n
cael ei ddarparu i’r cwsmer yn ddymunol, a faint fydd yr elw y dylai’r busnes allu ei wneud, yn dibynnu ar
farchnata.

Mae angen i fusnesau fod yn ymwybodol o’r math o farchnad y maen nhw’n gweithredu ynddi. Y diffiniad
manwl| gywir o farchnad yw ‘lle mae prynwyr a gwerthwyr yn cyfarfod &’i gilydd’. Nid oes rhaid i’r cyfarfod
hwn fod yn gorfforol; er enghraifft, gallai fod ar y ffon neu dros y rhyngrwyd. Gall marchnad wirioneddol
busnes fod yn farchnad leol, fach sydd a lleoliad penodol. Mae marchnadoedd eraill yn rhai cenedlaethol neu
ryngwladol heb unrhyw leoliad unigol. Er enghraifft, mae marchnad y byd ar gyfer olew yn farchnad fyd-eang
lle mae prynwyr a gwerthwyr yn cael eu cysylltu gan ffonau, ffacs a’r rhyngrwyd, ac mae masnachu’n digwydd
mewn llawer o leoliadau.

Cyfeiriadu at y farchnad, cyfeiriadu at y cynnyrch a marchnata sy’n cael ei arwain
gan asedau

Cyfeiriadu at y farchnad/cael ei arwain gan y farchnad

Pan fydd busnes yn ymateb i ofynion y farchnad, bydd gweithgareddau marchnata’r busnes yn cael eu pennu
gan y farchnad. Ar adegau, bydd yn ceisio bodloni anghenion y farchnad heb gyfeirio llawer, os o gwbl, at
gryfderau mewnol y busnes. Mae unrhyw fusnes sy’n ymateb i ofynion y farchnad yn credu mai ei ‘ased’
pwysicaf yw ei gwsmeriaid. Mae’r busnes yn credu bydd yn parhau’n llwyddiannus cyn belled &’i fod yn gallu
adnabod darpar gwsmeriaid, canfod beth maen nhw ei eisiau a’i gynhyrchu ar eu cyfer.

Fodd bynnag, gall fod anfanteision i gael eich arwain gan y farchnad. Mae’r anfanteision hyn yn cynnwys:

e cost uchel ymchwil marchnata i ddeall y farchnad;

e newid mewnol cyson wrth fodloni anghenion y farchnad;

e natur anrhagweladwy’r dyfodol, yn enwedig o safbwynt staff;
e rhoi’r gorau i fuddsoddiad cynharach mewn cynnyrch.

Pan fydd busnes yn cyfeiriadu at y cynnyrch, bydd yn seilio ei gynhyrchion neu wasanaethau ar yr hyny
mae’n ei ystyried fel ei gryfderau mewnol. Mae busnesau sydd a dull gwerthu sy’n cyfeiriadu at y cynnyrch
yn ceisio gwerthu beth bynnag y gallan nhw ei wneud, heb geisio darganfod ai dyna sydd ei eisiau ar
gwsmeriaid. Daeth Sony yn hynod lwyddiannus gan ddefnyddio’r polisi hwn. Yr enghraifft fwyaf amlwg
oedd chwaraeydd casetiau Walkman, a lansiwyd ar ddiwedd y 1970au. Dywedodd gweithwyr marchnata
proffesiynol na fyddai’n gwerthu oherwydd nad oedd ganddo gyfleuster recordio — dangosodd cenhedlaeth
o bobl ifanc yn eu harddegau eu bod nhw’n anghywir. Mae dull McDonald’s &’'i gynhyrchion yn cyfeiriadu’n
fawr at y cynnyrch, ac mae cynhyrchion craidd yn cael eu cynhyrchu yn yr un modd mewn amrywiaeth o
farchnadoedd rhyngwladol gwahanol iawn. Mae’r ffocws cychwynnol ar ddatblygu a gwneud y cynnyrch ac
yna ceisio ei werthu i ddefnyddwyr.

Fodd bynnag, mae anfanteision hefyd wrth gwrs. Mae’r anfanteision hyn yn cynnwys:

¢ nifydd ymateb i newidiadau yn strwythur y farchnad;
¢ nid yw ffasiwn a chwaeth yn cael eu cynnwys yn y cymysgedd cynhyrchu.

Y sefyllfa berffaith i fusnesau, wrth gwrs, yw cysylltu chwaeth cwsmeriaid a chryfderau’r busnes ei hun. Felly,
dylai busnes ddarganfod beth sydd ei eisiau ar y farchnad, ac yna gofyn y cwestiwn, ‘Gan ddefnyddio ein
sgiliau, gwybodaeth, asedau a brandiau, sut gallwn ni fodloni anghenion y cwsmeriaid hyn?’

Mae marchnata sy’n cael ei arwain gan asedau yn ceisio cyflawni hyn —y gair allweddol yma yw ‘arwain’.
Dylai asedau fel sgiliau’r gweithlu, sgiliau rheoli, patentau, brandiau cydnabyddedig neu gyfalaf, gael eu
defnyddio i helpu i fodloni galw defnyddwyr. Canfyddwch yr hyn rydych chi’n ei wneud yn dda a chysylltwch
hyn ag anghenion cwsmeriaid.

Dylai cysylltu cryfderau mewnol ag anghenion y farchnad fod yn un o reolau sylfaenol strategaeth farchnata
unrhyw fusnes, oherwydd bod y dull hwn yn canolbwyntio ar y cyfleoedd mwyaf priodol, o ystyried asedau’r
busnes.

Mae’n bosibl dangos sut i gyfuno’r ddau ffactor hyn (cryfder mewnol ac anghenion y farchnad) yn effeithiol
trwy archwilio’r defnydd o farchnata gan gronfeydd data.

Mae twf cardiau ffyddlondeb siopau wedi galluogi marchnata gan gronfeydd data i gynyddu. Gan
ddefnyddio’r math hwn o farchnata, mae busnesau’n datblygu cronfa ddata o weithgareddau eu cwsmeriaid,
eu harferion siopa a’u chwaethau. Yna, maen nhw’n defnyddio’r gronfa ddata hon i dargedu sectorau

o’u marchnad & chynigion gwahanol, hyrwyddiadau ac ati. Mae’r marchnata targedig hwn yn gwella
effeithiolrwydd gwariant ar farchnata.

Enghraifft syml o hyn fyddai Tesco yn anfon manylion am hyrwyddiadau dillad ysgol i blant at gwsmeriaid

ar eu cronfa ddata sy’n gwario arian ar fysedd pysgod a byrgyrs (mae’r cwsmeriaid hyn yn debygol o fod a
phlant ifanc). Mae’r busnes wedi targedu segment o’r farchnad sydd fwyaf tebygol o brynu’r cynnyrch sy’n
cael ei hyrwyddo. Yn yr enghraifft hon, gwelwn mai cryfder mewnol y busnes yw cymhwyso TG yn effeithiol;
yna, mae hyn yn cael ei gysylltu a galw tymhorol y farchnad, gan gynyddu gwerthiannau cynnyrch.

Pan fydd busnes yn cymhwyso marchnata sy’n cael ei arwain gan asedau, bydd yn elwa ar sawl mantais.
Mae’r manteision hyn yn cynnwys:



Marchnata
http://bit.ly/1WBwpvF

